
Rezime/Abstract

Tema ovog magistarskog rada jeste „Uloga nastavnika kao determinanta odnosa učenika prema nastavi“. Nastavnik je
najbitniji faktor u nastavnom procesu te nas je interesovalo koliko je njegova uloga značajna po mišljenju učenika i njih
samih te koji nastavnikovi potezi u nastavi determinišu odnos učenika prema nastavi. Rad se sastoji od tri dijela, gdje smo
u prvom dijelu koji podrazumijeva teoriju, izvršili operacionalizaciju najbitnijih pojmova vezanih za tematiku rada, odnosno
odnos učenika prema nastavi koji je determinisan ulogom nastavnika, a ta uloga se najčešće očituje kroz odabir nastavnih
sredstava, metoda, pomagala, stilove vođenja idr. Metodologija istraživanja predstavljenog problema odnosi se na drugi dio
rada. Treći dio je analiza i interpretacija rezultata do kojih se došlo ovim istraživanjem. Da bismo došli do rezultata,
istraživanje je vršeno na području općine Gračanica, gdje je obuhvaćeno 100 učenika i 50 nastavnika. Ovim radom nastojali
smo ukazati na značaj uloge nastavnika u formiranju učenikovog odnosa prema nastavi, te se na osnovu dobivenih
rezultata može zaključiti da nastavnik ima značajnu ulogu, svakako i značajniju od roditelja, pedagoga i direktora kada je u
pitanju odnos učenika prema nastavi, te da se ta njegova uloga očituje kroz njegove osobine i način vođenja nastave
(odabir nastavnih metoda, sredstava, način ocjenjivanja, stilovi vođenja, komunikacija i interakcija sa učenicima idr.).

